
MEN PIYODAMAN 

 

Ta’limiy faoliyat maqsadlari 

Ta’limiy: tarbiyalanuvchilarga piyoda so‘zining ma’nosi va uning vazifalarini tushuntirish, 

ularning so‘z boyligini oshirish; 

Rivojlantiruvchi: bolalarni svetofor bilan tanishtirish, she’r va topishmoq yordamida ular nutqini 

rivojlantirish; 

Tarbiyaviy: tarbiyalanuvchilarda ehtiyotkor piyoda bo‘lish ko‘nikmasini shakllantirish, ularga 

уo‘l harakati qoidalariga amal qilishni o‘rgatish. 

Kerakli jihozlar: svetofor, rangli qog‘ozlar, АКТ. 

Ta’limiy faoliyatning borishi 

Tarbiyachi: - Assalomu alaykum, mening qiziquvchan bolajonlarim. Bilaman, sizlar mashinalarni 

juda yaxsh ko‘rasizlar. Qani, kim menga O‘zbekistonimizda ishlab chiqariladigan mashinalar 

nomini aytib beradi? 

1-bola: - “Nexia”, “Damas”, “Spark”, “Kaptiva”. 

Tarbiyachi: - Bu mashinalar hammamizning uzog‘imizni yaqin qiladi. Ammo ana shu mashinalar 

ham ma’lum bir qonun-qoidalar asosida harakatlanadi. Yo‘llardagi odamlar esa piyoda deb ataladi 

va odamlar ham, albatta, yo‘l harakati qoidalariga amal qilishlari zarur. Bolalar, endi diqqatingizni 

monitorga qarating, u yerda nimani ko‘ryapsiz? 

Bolalar: - Svetoforni ko‘ryapmiz. 

Tarbiyachi: - Uning ranglari qanaqa ekan? 

Bolalar: - Qizil, sariq, yashil. 

Tarbiyachi: - Svetofor qanday shaklda ekan? 

Bolalar: - Dumaloq shaklda ekan. 

Tarbiyachi: - Svetoforlar avtomobillar tirband va piyodalar gavjum bo‘lgan ko‘chalarga 

o‘rnatiladi. Svetoforning oldidagi yo‘lga chizilgan zebra, ya’ni oq va qora chiziqdan odamlar 

harakatlanadi. Qizil chiroq yonganda piyodalar to‘xtab turadi, sariq yonganda yurishga 

tayyorlanadi, yashil yonganda esa yurishi mumkin. Avtomobillar ham shu tariqa harakatlanadi. 

Bolalar ko‘chadan o‘tayotganda ehtiyot boiib o‘tish lozim, mashinalar oldini kesib o‘tish mumkin 

emas. 

Tarbiyachi: - Bolalar, endi esa sizlar bilan o‘yin o‘ynaymiz. O‘yinda bir bola svetofor, ikki bola 

esa yo‘lovchi, ikki bola haydovchi vazifasini bajaradi. O‘yin shartiga ko‘ra, yol qoidasiga amal 

qilmagan yolovchi va haydovchilar o‘yindan chetlashtiriladi. 

Tarbiyachi: - Bolajonlar, endi esa sizlar bilan birga avvaldan kesib tayyorlab qo‘yilgan doira 

shakllaridan svetofor yasaymiz. 

(Bolalar svetofor yasaydilar.) 

Tarbiyachi: - Bolajonlar, endi esa sizlarga Jon Chiardining svetofor haqidagi she’rini o‘qib 

bermoqchiman. 

UCH KO‘ZLI NARSA TO‘G‘RISIDA 

Bu narsaning 

Uchta ko‘zi, 

Bitta 
Boshi bor. 

Boshi - oqil, 

Ko‘zlarining 

Zo‘r qarashi bor. 

Qarab tursang, 

Ko‘z qisadi, 

Qizil va sariq, 

So‘ngra bizga 

Yashil ko‘z-la 

Boqadi aniq. 



Galma-galdan 

Boqar bizga. 

Biri: - Yur! - deydi. 

Ikkinchisi: 

- Yana qittay 

Kutib tur! - deydi. 

Uchinchisi: 

- To‘xta! - deya 

Beradi buyruq. - 

Yurishingga 

Sening uchun 

Hozircha yo‘l yo‘q! 

Odam emas, 

Tramvaymi 

Yoki bo‘lsang ot, 

Unday bo‘lsa 

O‘tavergin, 

Mayli, 

Marhamat. 

Birinchi ko‘z 

So‘ndi. 

Ikkinchi ko‘z 

So‘ndi. 

Oxirida 

Mana endi 

Uchinchi ko‘z 

Yondi. 

Yashil chiroq 

Yonganida 

O‘chdi ulovlar. 

Uch ko‘zlini 

Svetofor 

Deydi birovlar. 

Tarbiyachi: - Bolajonlar, endi esa mana bu savollarga javob beringlar: 

Svetofor bizga nima uchun kerak ekan? 

Svetoforning qizil rangi yonganda haydovchilar nima qilishi kerak? 

Svetoforning qizil rangi yonganda piyodalar nima qilishi kerak? 

Piyodalar svetoforning qaysi rangi yonganda harakatlanishi mumkin? 

Haydovchilar qaysi rang yonganda harakatlanishi kerak? 

 



 YO‘L HARAKATI QOIDALARI HAQIDA SUHBAT 

 

Ta’limiy faoliyat maqsadlari 

Ta’limiy: bolalarning yo‘l harakati haqidagi bilimlarini mustahkamlash, yo‘l belgilari bilan 

tanishtirish; 

Rivojlantiruvchi: tarbiyalanuvchilarda diqqat, xotira va kuzatuvchanlikni shakllantirish; 

Tarbiyaviy: bolalarga jamoat joylarida yurish odobini o‘rgatish. 

Kerakli jihozlar: АКТ, уo‘l harakati belgilari surati, chorraha maketi. 

Ta’limiy faoliyatning borishi 

Tarbiyachi: - Assalomu alaykum, qiziquvchan tarbiyalanuvchilarim. Bugungi ta’limiy 

faoliyatimizga Azimjon ismli ukangiz mehmonga kelibdi. Azimjon, nimaga kayfiyating yo‘q? 

Azimjon: - Men buvijonimning qo‘llarini ushlamasdan yurgandim. Ularni yo‘qotib qo‘ydim. 

Katta shaharda mashinalar qatnaydigan yo‘ldan o‘tayotganda mashina urib ketishiga oz qoldi. 

Men katta ko‘chalarda yurishga qiynalyapman. 

Tarbiyachi: - Bolajonlar, Azimjonga yordam bera olamizmi? Azimjon, diqqatingnimonitorga 

qarat. Bolalar esa lavhalar orqali senga yo‘lda yurish qoidalarni tushuntirib beradilar. 

1-bola: - Yo‘lni faqatgina svetoforning yashil chirog‘i yongan payt kesib o‘tish kerak. 

2-bola: - Piyoda yo‘lning maxsus joyi - piyodalar yo‘lakchasidan kesib o‘tishi kerak. 

Tarbiyachi: - Azimjon, monitorda piyodalar yo‘lkasi tasvirlangan. Piyodalar yo‘lkasi buyuruvchi 

belgi bo‘lib, faqat piyodalarning harakat qilishlariga ruxsat beradi. U istirohat bog‘lari va dam 

olish uylarining yolkalari hamda piyodalar uchun alohida ajratilgan joylarga o‘rnatiladi. 

Piyodalar harakatlanadigan yolkalarda nogironlarni yurgichgizsiz aravachalarda olib yurishga, 

shuningdek, velosiped chanani yetaklab yurishga ham ruxsat etiladi. Bunday yo‘l bo‘lagiga yotiq 

chiziqlar chiziladi yoki to‘siqlar o‘rnatiladi. 

3-bola: - Yo‘lni kesib o‘tish oldidan avval chapga, yo‘lning o‘rtasiga yetib borgandan so‘ng 

o‘ngga qarash kerak. 

4-bola: - Harakatlanayotgan mashina oldidan yo‘lni kesib o‘tish mumkin emas. 

5-bola: - Katta yo‘lda o‘ynash mumkin emas. 

Tarbiyachi: - Bolalar, ogohlantiruvchi belgisi yo‘lning qatnov qismida (maktab, kinoteatr, bolalar 

oromgohi kabilar joylashgan yo‘lda) bolalarning to‘satdan paydo bo‘lishi ehtimoli mavjudligi 

to‘g‘risida ogohlantiradi. Bunday yollarda haydovchi kutilmaganda transport vositasini 

to‘xtatishga tayyor bo‘lishi kerak. 

Tarbiyachi: - Bolajonlar, tasavvur qiling, hozir biz sizlar bilan avtobusga chiqamiz. Qani, 

o‘rindiqlarga o‘tirib olamiz. Xo‘sh, avtobusda biz o‘zimizni qanday tutishimiz kerak? 

6-bola: - Avtobusda baland ovozda gaplashish, avtobus oynasidan qo‘llarni chiqarish mumkin 

emas. 

7-bola: - Avtobus salonida yugurib yurish, chiqindilarni tashlash mumkin emas. 

Tarbiyachi: - To‘g‘ri aytdingiz. Endi esa sizlar bilan badantarbiya daqiqasini o‘tkazamiz. 

(Tarbiyachi harakatlarni ko‘rsatib turadi.) 

Barmoqqa barmoq tuk-tuk, 

Barmoqqa barmoq tuk-tuk. 

Chapak chalamiz shunday - 

Q ollarni yozib bunday. 
Tarbiyachi: - Bolajonlar, ta’limiy faoliyatimizni svetofor haqidagi ertak bilan yakunlaymiz. Bir 

svetofor bor ekan. Uning uch ko‘zi bo‘lib, uch xil: qizil, sariq va yashil rangda yonar ekan. 

Kunlardan bir kun Svetoforning chiroqlari yonmay qolibdi. Mashina qatnovi va piyodalar harakati 

tartibsiz bo‘libdi: mashinalar qaysi yo‘ldan yurishni bilmay, piyodalar esa ko‘chani kesib o‘tolmay 

qolibdi. Shunda bir qiz bu muammoni hal qilish uchun Bilag‘onni yordamga chaqirishni taklif 

qilibdi. 

- Svetofor 3 raqami bilan do‘st. Unga qo‘ng‘iroq qilib chaqiraylik, - deb 3 ga qo‘ng‘iroq qilibdi. 

- Alio, alio. Do‘stingiz svetofor kasal bo‘lib qoldi, iltimos, tezroq unga yordam bersangiz. 

Qizchaning xabaridan so‘ng 3 zudlik bilan yetib kelibdi. U svetoforga uchta mazali pechenye 

yediribdi. Svetofor shirin va mazali shirinlikni yegach, tuzalibdi 



- chiroqlari yonibdi. 

- Pechenyelar muncha mazali, shirin bo‘lmasa. Ichiga mayiz, yeryong‘oq va turshak solingan, 

shekilli, - debdi Svetofor mamnun bo‘lib. 

- Men shirinliklarga doim uchta masalliq - mayiz, yeryong‘oq va turshak qo‘shaman. Chunki ular 

juda foydali. 

Bolalar, sizlarning ham yodingizda bo‘lsin, quyoshli o‘lkamizda pishib yetilgan va quritilgan 

mevalar inson sog‘ligiga juda foydali. Tarkibida ko‘p vitaminlar bo‘lgani bois tanamizni quvvatga 

to‘ldiradi, - debdi 3. 3 ning yordamida Svetofor ishga tushibdi va yo‘l harakati yana avvalgidek 

tartibga kelibdi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

 

 



veb-saytimiz: Zokirjon.com  
Zokirjon.com veb-sayti orqali o‘zingiz uchun 

kerakli ma’lumotlarni yuklab oling. 

Zokirjon Admin bilan   

+99891-328-88-38   nomerga telegramdan 

yozishingiz yoki telegramdan  jek567 izlab 

telegramdan yozishingiz so‘raladi. 

Telegramda murojaatingizga o‘z vaqtida 

javob beriladi. 
Tayyorov guruhlarga  yoz davri yo‘l harakati 

qoidalari kartotekasini  to‘liq holda olish 

uchun telegramdan yozing. 

 
                         Telegram kanalimiz: 

               @maktabgacha_tt                                                                                           
                              To‘lov uchun:  HUMO 9860230104973329 

                                         Plastik egasi Nabiyev Zokirjon 
 
 

 

 

 

 

      
 

 

 

 
 

 
 

 

DIQQAT!!! 
Bu hujjatni hech kimga tarqatmaslik 

sharti bilan olishingiz mumkin. 

Sizga bu OMONAT qilib beriladi. 

To‘liq holda olganingizdan so‘ng: 

Faqat o‘zingiz uchun foydalaning. 

Hech kimga bermang hattoki eng yaqin 

insoningizga ham. 

Internet veb-saytlarga joylamang. 

Telegram orqali kanal va gruppalarga 

tarqatmang. 

OMONATGA HIYONAT 

QILMANG. 
 


